
ICC Test rankings: Ashwin-i Bumrah
ajateta temaba jenjangi tuogo

Nepal PM Prachanda-i vote of
confidence takok angu

Kohima, March 13, 2024
(DIPR): Department of Soil &
Water Conservation nung H.
Agape Yepthomi aser Avilie Nagi
na JSCO ama shima mapa
inyakdaktsüba indang osang
jangjashitsüogo.

Tena ya NPSC requisition
anema contract basis nung shim
aser department-i tena mapa
regularize asütsü tebilemba
kecha maliasü. Department-i
mapang shia NPSC dangi mapa
balala nung nisung shimoktsü
agüja arur aser June 6, 2016 nung
Agape aser Avilie na contract
appointment nung shimok ta
Department of Soil & Water

Soil & Water Conservation dept.-i jangjashitsür Dimapur nung Integrated Business Hub & Innovation Center lapok

Dimapur, March 13, 2024
(TYO): Nagaland Chief Minister
Neiphiu Rio aser NITI Aayog
Vice Chairman Suman Kumar
Bery nati Bodbarnü Forest
colony, Dimapur nung Integrated
Business Hub & Innovation
Center lapokogo.

"Iba facility tasen ajanga
entrepreneurs, innovators aser
lanur nem maongka aser sabang
balala agütsütsü. Iba centre ya
shishilembabaren tongti tesem ka
akümtsü aser asen lanur tashi
aser alizüngtem sayutetdak ka
akümtsü imlar" ta CM Rio-i ashi.

Nagaland nung start-ups,
entrepreneurs aser investors nem
tongti shilem agütsütsü. Local
nisungtem aser investors tsüngda
amalitepa mapa inyaktsü
ayongzüker, ta pai ashi.

"IBH ya investors atema
office space dang masü saka
modern amenities aser

welcoming working
environment angutsü. Iba tesem
ya tensa den apet tajungba
melenshitsü" ta CM Rio-isa ashi.

NITI Aayog-i Skill India
nung shilem ka ama Nagaland
nung lanurtem asoshi skill
development wadang nung
shilem agiba atema tenüngsang
agütsür ta paisa ashi.

"Prime Minister Narendra
Modi-i terenlok atema meyipa
reprangshiogo aser iba system
tasen nung IBHIC ya dena lir.
State tem renlok nung dang India
renloka aotsü" ta NITI Aayog,
Vice Chairman Suman-i ashi.

Chief Minister Rio aser Vice
Chairman Suman nati Intellectual
Property Facilitation Centre
(IPFC), Capacity Building
Training for NGOs by CII,
Innovation and Startup Training
for Entrepreneurs, Startups
Podcast initiative, SCK,

Dimapur, Entrepreneurs
Networking Station, Education
& Skill Loan Facilitation Centre
tenzüktsü.

"Tanü kanga melenshia ainba
alima ka nung purapitetba ya
kanga tongtipang lir. Iba ajanga
asen tarutsü yanglur, lanurtem
tashi itdaktsür aser asen
rongsenketzüng ajungketer" ta
Deputy Chief Minister TR
Zeliang-ia ashi.

Integrate Business Hub
lapokba ajanga Nagaland tejakleni
aotsü aser azükarutsü mangdang
nung mera tulu ka agir ta paisa
metetdaktsü.

Iba sentong nung Advisor to
Nagaland Chief Minister &
Chairman, IDAN Abu Metha-i
tesentepertem pelaa agizük aser
Mission Director, Atal
Innovation Mission, NITI Aayog
Dr. Chintan Vaishnav-ia o tatsüka
jembia liasü.

Kohima, March 13, 2024
(TYO): Bodbarnü Prime Minister
Narendra Modi-i district 510
nung PM- SURAJ National Portal
(Pradhan Mantri Samajik Utthan
evam Rozgar Adharit Jankalyan)
tenzüktsüogo aser iba nung
Nagaland densema lir.

Linük den külemi Kohima
Deputy Commissioner
Conference Hall nung sentong ka
agidang CAWD & taxes advisor
Kiidecho Khamo-i Kohima aser
Dimapur nungi sanitation
workers nem PPE kits aser
Ayushman Health Card lema
agütsü.

"Nagaland nung yimti aser
jilatem merüka ayutsü atema
sanitation worker temi (safai
karamcharis) bendanga agüja
inyakba atema state sorkar
tenüng nung tenüngsang
agütsür" ta Advisor Khamo-i ashi.

Nisung ajak mesüra
sensaktisang anepalu masü tashi

linük tejakleni maotsü. Tanü
department balalai jila aser
yimtsüngtem nung alir ajak
atongtsü atema maparen inyaker,
ta pai ashi.

Sentong nung MLA C.
Manpon Konyak-ia PM-SURAJ
National Portal tenzükba atema
tenüngsang agütsü.

"Asenoki kidang nungi jana
endokba sülen amadoker saka
safai karamcharis-i jana anepalur
aser jilatem merüka ayutsü
meranger. Prime Minister-i safai
karamcharis timtem ajiteogo aser
parnok den külemi kibongtem
yaritsü atema sentong
tenzüktsür" ta Kohima Deputy
Commissioner Kumar
Ramnikant-ia ashi.

Ministry of Social Justice and
Empowerment, Govt. of India-i
sensaker nem sen aputsütsü
atema PM- SURAJ Outreach
Programme tenzüktsü ta Social
welfare department secretary

Martha R. Ritse-i ashi.
Iba ya Scheduled Castes,

Safai Karamcharis aser
Backward Classes atema lir aser
state jenjang nung Safai
Karamchari/ sanitary and
insanitary workers dak sendakba
asoshi nodal department ji
Department of Social Welfare lir,
ta lai ashi.

"Iba National programme
nung beneficiary lakh 1 nem
concessional loans agütsür. Iba
ya corporation asem- National
Backward Classes Finance and
Development Corporation
(NBCFDC), National Scheduled
Castes Finance and Development
Corporation (NSFDC), National
Safai Karamcharis Finance &
Development Corporation
(NSKFDC) ajanga agütsür" ta
Martha-i ashi.

Tanü sentong ya linük nung
district aser UTs 510 nung agir
aser iba nung Nagaland densema

lir. State level nung Department
of Social Welfare, Department of
Urban Development den District
administration ajanga iba sentong
ayonger, ta laisa shisem.

Ministry of Social Justice and
Empowerment, GoI-i sanitation
workers kümzüka ayutsü atema
National Action for Mechanised
Sanitation Ecosystem
(NAMASTE) tenzüktsüogo. Iba
ya sendaktepa alirtem aser Social
Welfare, Urban Development,
Deputy Commissioner dena line
departments amalitepa inyaktsü
ta Martha-isa metetdaktsü.

Nagaland nung tang ULBs 39
lir aser Safai Karamcharis
(Sanitation Workers) 500 tema
lir.

"Asen linük merükmejuba
nung tamendakdakji Safai
karmacharis (sanitation workers)
lir. Parnok medeni India mesüra
Nagaland merüktettsüba alizüng
matongtsü" ta Additional

Secretary aser State Nodal
Officer NAMASTE, Urban
Development Department
Nagaland Elizabeth Ngully-ia ashi.

Nagaland nung ULBs 39 aliba
nung 22 nung Sewer/Septic
Tank Workers (SSWs) 66
jangjatetogo. UBLBs 17-ibo
parnok telongtet nung SSWs ka
danga maliba shiogo aser iba
mapa ya tang teinyakdak lir, ta
Elizabeth-i ashi.

NAMASTE ya 2022 nungi
March 31, 2026 tashi küm pezü
atema mulunga agizükogo. Iba
scheme ya National Safai
Karamcharis Finance &
Development Corporation Limited
ajanga inyaker, ta laisa ashi.

Iba sentong nung mendenji
District Welfare Officer Kohima
Imlitongzuk Ao liasü aser
Administrator Kohima
Municipal Council T. Lanusenla
Longkumer-i tesentepertem
pelaa agizük.

Dimapur, March 13, 2024
(Agencies): Eastern Nagaland
district ajunga mokdanger anogo
trokbuba nung Prime Minister
Narendra Modi, Union home
minister Amit Shah aser BJP
national president JP Nadda nunger
mesüka yanglur rongdokogo.

Eastern Nagaland People's
Organisation (ENPO)-i March 8,
2024 nungi "Public Emergency"
sangdonger lungkak aityonga
arur aser March 13, 2024 nü PM
Modi, Amit Shah aser JP Nadda

nunger dang tejashi sayua iba
mapa inyakogo.

Tuensang district nung
Eastern Naga Students
Federation (ENSF)-i anir Chang
Wedoshi Setshang (CWS) ajanga
lungkak aitdang par asem
mesüka yanglur rongdok.

Iba sentong nung nisung
meyirjang aika adenshia shilem
agi aser parnok tejashi sayua
police point nung PM Modi, Amit
Shah aser JP Nadda nunger
mesüka yanglur rongdok.

PM-SURAJ National Portal lapokogo; Kma aser Dmr merükmejur nem PPE kits, Ayushman Health Card agütsü

PM Modi, Amit Shah aser JP Nadda
nunger mesüka yanglur rongdok

Conservation-i metetdaktsüogo.
Tena ya Nagaland, P & AR

Department nungi temelaba agir
requisitioned post nung shimokba
liasü aser kümshia tena indang
contract atsülanga aru. Ajisüaka
March 6, 2024 nü NPSC / CTSE
result adokba sülen department-
i state sorkar dang contract
service tembangtsü asüngdang
aser ibaji sorkari March 12, 2024
agizüker sangdong agütsü, ta
department-isa ashi.

Tena ya Naga senso tajung
kaka asübayong contract service
nung shimokba dak alaka tanga
tebilemba kecha maliasü ta
department-isa jangjashitsüogo.

March 13, 2024 nü Dimapur nung Integrated Business Hub & Innovation Center lapokba sentong
nung CM Neiphiu Rio-i NITI Aayog Vice Chairman Suman Kumar Bery pela agizükba angur.

Dimapur, Metsüremi/March
13 (TYO): Confederation of
Indian Universities,
Confederation of Young
Leaders, Problem Solver
Organisation, Indian Institute of
Ecology and Environment teyari
nung Dr. Keshav Baliram
Hedgewar Vishwa Hindu
Vidyapeeth, The Educational
Standards and Testing Council of
India, International Association
of Educators for World Peace
ajanga India International
Centre, New Delhi nung March
13, 2024 nü Spiritual and Value
Education (SAVE) Day
anogomung ayongzüka amungba
nung Nagaland Angh, La
Ganesan ya tongti tesemdanger
ka ama dena liasü.

Iba sentong tenzüka
jembidang Angh La Ganesan-i
ashiba agi, Nagaland ya sobaliba
tajung aser yimsü tajung amshiba
temaitsü ka lir aser nüburtem
takum libaliru nung itemji kanga
junga amshir, aser ibaji ajanga

state-i yimjung nung alitsü asoshi
bendanga agütsür inyakba kuli
sayur.

Tarutsü sensopur takum
yanglushitsüba shisaliok nung
tanüla aser temulungsentsü
tajung inoka amshitsü kanga
tongtipang aser kaket reju tem
ya kechiserna ajak angazükdak
tesem ka kumdaktsütsü
nüngdaker, ta pai ashi.

Kaketshirtem dang
'meditation, reflection aser
contemplation' indang sayuba
ajanga pei sasa pei tali tajungba
angatettsü aser takum nung
tepenja tia ka nunga ayong-
ayonga litettsü, ta Nagaland
Angh-i ashi.

Kaketshirtem dang diversity
agizüktsü atema sayutsüla aser
telungjem tanüla
adokdaktsütsüla, aser itemji
ajanga yimjung, tesunep aser
yimchi-yimjung lokti ka
yangertettsü, ta pai ashi.

Angh-i professor aser
tesayurtem dang tarutsü putu

nung rangloker yima tajung nung
anitettsü aser jenjang aketba
lesson tem nung ajemdaker
sayutsü ayongzüka liasü.

Pai kaketshirtem dang
mashi-memetet aser tebensa agi
sünger aliba kinük tammang
nunga tesangwa yaloktsütsü
ajungmesoa liasü.

Spiritual and Value Education
Day ya 28th Annual Day of Dr.
Keshav Baliram Hedgewar
Vishwa Hindu Vidyapeeth den
külemi amung.

Dr. Priyaranjan Trivedi,
President, SAVE Summit
ajanga iba sentong nung tir o
jembi aser tongtipang nisung
aikati o jembia liasü. Iba sentong
nung school, college aser
university balala nem sempet
agüja liasü.

Iba sentong nung university
aser college balala nungi
Chancellors, Vice Chancellors,
Principals, school tem nungi
tesayur aser kaketshirtem dena
liasü.

Nagaland ya sobaliba aser yimsü tajung amshiba temaitsü ka lir: Angh
Dimapur, Metsüremi/March
13 (TYO): Mokokchung
Municipal Council aser State
Election Commission ajanga
taoba mapang sangdonga aliba
den bendenloksema
Administrator & ERO
Mokokchung Municipal
Council, Chumlamo Humtsoe
ajanga Residential Proof atema
documents talia asem
bendenloktsüogo.

Residential proof jangjatsü
atema tamalen shia aliba

documents tem den külemi bank
passbook, passport aser
indigenous inhabitant certificate
(Applicable for the State
inhabitants) tem amshitettsü.

Residential proof nung
mepetmesü kar adokra, mesüra
kota masüba tensa kar ajanga
certificate ya magütsütetra,
Area Administrative Officer
temi verify asütsüla aser
Deputy Commissioner nungi
temelaba agir bentettsü, ta
sangdong ajanga ashi.

MMC Administrator & ERO ajanga jangjashitsür

India International Centre, New Delhi nung March 13, 2024 nü Spiritual and Value Education
Day sentong agidang Nagaland Angh La Ganesan-i o jembidang tangokba noksa nung angur.

Dimapur nung aquarium yanglua sayuba mapang tangokba noksa ka yangi angur.

Dimapur, Metsüremi/March
13 (TYO): ICAR-Central
Institute of Freshwater
Aquaculture, Kausalyaganga,
Bhubaneswar, Odisha ajanga
NEH scheme kübok Nagaland
nung aliba school tesayur,
extension officials aser hobbyists
atema Aquarium Maintenance
and Care indang workshop-cum-
training sentong ka Dimapur
Brooder Fish Farm nung March
12, 2024 ayongzüka liasü.

Aquarium science temaba
jenjangi ajungkettsü asoshi iba
sentong ya ayongzüka liasü, kong
scientists, extension officials,
hobbyists aser Dimapur aser
Kohima district kübok school
balala nungi tesayurtem densema
nisung 50 aden.

Iba sentong tenzükdang Dr
Saroj Kumar Swain, Former
Director, ICAR-CIFA ajanga
school, college aser office amala
nung aquarium ayuba nung
tajangzük aliba indang lemsatepa

liasü.
North East Region terenlok

atema ICAR-CIFA ajanga
aquarium anepalua ayuba
densema maparen balala inyakba
osang Dr S Adhikari, Principal
Scientist and Chairman of NEH
programmes of ICAR-CIFA
ajanga lemsatepa liasü.

Dr C K Misra, Principal
Scientist and Co-coordinator of
NEH programs of ICAR-CIFA
ajanga iba sentong nung
adenertem pela agizük aser iba
sentong ayongzükba nükjidong
lemsatepa liasü.

ICAR-CIFA ajanga Nagaland
nung aquaculture sector terenlok
atema inyakba atema Deputy
Director of Fisheries, Govt. of
Nagaland, Dr Vimezo Kire-i
pelaba lemsatep aser iba sentong
nung shilem agirtem dang
aquarium science densema
ICAR-CIFA ajanga yangluba
technologies tem angazüktsü
ajungshia liasü.

Technical session nung Dr S
K Swain, Principal Scientist,
ICAR-CIFA ajanga Aquarium
anepaluyim indang rateta ashi aser
Dr S Adhikari, Principal Scientist
ICAR-CIFA ajanga aquarium
nung ango junga alitsü asoshi tzü
amshiyim indang sayua liasü.

Maneni Dr C K Misra,
Principal Scientist, ICAR-CIFA
ajanga ango junga ayutsü atema
aquarium yangluba nung amshiba
osettsüset indang jembi.

Technical session nungya
aquarium fabrication aser
aquarium yangluba mapang
osettsüset amshiba yimyatem
sayu.

Iba sentong nung Dimapur
aser Kohima district nungi
teshimtet school kar nem aquaria
lema agüja liasü aser iba sentong
ya Dr S K Swain, Dr S Adhikari
aser Dr C K Misra, Principal
Scientist of ICAR-CIFA,
Bhubaneswar nungertem
lenisüba kübok agi.

ICAR-CIFA ajanga workshop cum training sentong ayongzük

Dimapur, Metsüremi/March
13 (TYO): Dimapur Police-i
March 8, 2024 nikongdang 5:20
ako meta arishi küm 34 tain
Katoshe Awomi SS, Tatar of
NSCN (Nikki) S/O Khutoshe
V/O Sagheni P.S Suruhoto Dist:
Zunheboto, R/o H.NO. 501
Block-3 Padampukhuri Village,
Dimapur apu.

Dimapur jila telungzük nung
agency balala nem Summon
letters agütsüba mechi Katoshe
Awomi ya Sovima nung aliba
Green Door resort nung apu, ta
sangdong ka ajanga ashi.

Iba dak sendakba nung ken
o ka East Police Station
Dimapur nung benoker
bushisüngdangba mapang lir.

NSCN (IM) nungi Deputy
Kilonser ka tenüng nung
Railway market nung aonsotsü,
ango aser shi ayokertem dang
nungi tashiyim amshia senotsü
meshia lia Dimapur Police-i
March 10, 2024 nü arishi küm

39 tain Santosh Shah, S/O Lt.
Vinod Shah apu.

Iba nisungba ya Grace
Colony, Kuda-C Khel Village,
Dimapur nung alir, ta sangdong
ajanga ashi.

Iba dak sendakba nung ken
o ka East Police Station
Dimapur nung benoka
bushisüngdangba mapang lir.

Maneni March 11, 2024
nikongdang 4:30 ako meta Tata
Garage, Burma Camp, Dimapur
nungi tashiyim amshia senotsü
meshia lia arishi küm 36 tain
Vihoshe Murru, S.S Major
NPGN /NNC (Non accord) S/
O Hoshivi of Sataka Village,
Zunheboto apu.

Iba mapang pa ket nungi
NPGN/NNC (Non accord)
indang Thekedar ka indang
yearly normal tax tejang 17
ngutet. Iba maparen dak
sendakba nung ken o ka benoka
bushisüngdang tenzükogo, ta
sangdong ajangasa ashi.

Dimapur Police-i ozüng alema inyakertem apu

Dimapur, Metsüremi/March
13 (TYO): NH-61 (New NH-
02) lenmang ulushia aotsü
atema DEF Police Church nungi
Yisemyong tashi tang
teyangludak lenmang nung
Angetyong Tzu ayong anasa
long poksatsü atema JKM Infra
Works LLP Guwahati Assam
nem temelaba agütsüogo, ta
Deputy Commissioner,
Mokokchung, Thsuvisie Phoji-i
sangdong ka ajanga
metetdaktsü.

Iba maparen ya March 15,

2024 nikongdang 3:00 ako nungi
aonung 10:00 ako tashi inyaktsü
aser contractor temi iba
lenmang amshiba nüburtem
takum aser ki o jen kumzüka
ayutsüla.

Company yagi Explosives
Act/Rule, 2008 nung shia aliba
sülen anidaktsüla aser nisung
takum aser ki o jen raksatsüra
JKM Infra Works LLP khuret
asütsü aser iba temelaba ya shia
aliba ama March 15, 2024
anogo atema dang alitsü, ta
sangdong ajanga ashi.

Angetyong Tzü ayong anasa long poksatsü

Kohima, Metsüremi/March
13 (TYO): Symphony
Academy of Music, Kohima
kibur aser director, Mele Pucho
ya Local Area Representative
for RSL shimogo.

RSL Awards ya International
Awarding Examination Board
ka lir aser London, UK nung
amenoka lir.

RSL qualification ya UK
regulatory body ajanga dang

yanglur aser yangji graded exams
nungi vocational and technical
qualifications, career
development aser teacher training
resources tem densema lir.

Local Area Representative
for RSL atema Pucho shimba
osang angashia Task Force for
Music & Arts (TaFMA)
chairman Theja Meru-i
tenüngsang agüja aser moaja
liasü.

Mele Pucho ya Local Area Representative for RSL shimogo

CAA ya senso agienadoktsü atema ozüng ka masü: Anurag Thakur

Cong-i 'Mahila Nyay' kübok tetsürtem
atema tenangzükba 5 sangdong

March 13, 2024 nü Patiala nungi Samyukta Kisan Morcha (SKM) züngsemtem New Delhi
nung ayongzükba aluyimertem senden nung adentsü atema train-i ayaketa atudang
tangokba noksa nung angur.

March 13, 2024 nü New Delhi nung Supreme Court nung 'cook' inyaker, Ajay Kumar Samal'er
jala Pragya-i Chief Justice of India, DY Chandrachud dang nungi temoatsü meshidang
tangokba noksa nung angur. Pragya-i US nung aliba University ana nung Law azüngtsü atema
scholarship anguba sülen tanü Supreme Court-i la nem tetushi agütsüogo.

March 13, 2024 nü Thiruvananthapuram nung Congress lenir Shashi
Tharoor, Opposition lenir VD Satheesan, UDF convenor MM Hassan
aser MP, Adoor Prakash nungeri Citizenship (Amendment) Act
anema longkak aitdang tangokba noksa nung angur.

New Delhi, Metsüremi/
March 13 (Agencies):
Citizenship Amendment Act
(CAA) ozüng anemertem aija
Bodhbarnü Union Minister aser
BJP lenir Anurag Thakur-i,
kidanger linüktem nungi arua
India nung alir Dalit nunger
kibong meyirjang aikati India
linük senso agitsü atema ata-a
liasü, ta metetdaktsü.

Delhi BJP office nung
sentong ka nung jembidang
Thakur-i, CAA ya linük senso
agienadoktsü atema masü saka
linük senso agütsütsü atema lir,
ta ashi.

"Pakistan nungi arur aser
putu ana-asem süirtem nem

senso agütsütsü temeden mali
asü?" ta pai asüngdang.

Linük ana küma lemdangba
sülen taoba mapang Ato
kilonser Jawahar Lal Nehru-i,
kidanger linüktem nung alir
minorities wazüka ayutsü ta
nangzüka liasü, ajisüaka tesüiba
küm 75 tsüngda Congress-i iba
atemaji kecha meinyak, ta pai
ashi.

"Congress-i küm 75 nung
meinyaktetba Modi sorkari
inyakogo. Kidanger linüktem
nung reshikangshi ajanga jena
arur Hindu nunger, Sikhs,
Khristan, Buddhist, Jain mesüra
Parsis nunger nem India sorkari
senso agütsütsü atema inyakbaji

Ato kilonser Narendra Modi
tashi ajanga lir," ta paisa
metetdaktsü.

AAP tongti lenir aser Delhi
Chief Minister Arvind Kejriwal-
i CAA anema nokdakba atema
pa aija Thakur-i, Kejriwal-i pa
ki tulu nung malitsü, official gari
mamshitsü aser security
magitsü ta tiyazü nangzüka
yimtenren nung ajemoka liasü;
pai oshishia inyaktsü ta nangzük,
saka par minister tem jail nung
lir, ta ashi.

Bodhbarnep Delhi chief
minister Kejriwal-i, CAA mapa
küma benokba ya vote bank
atema BJP indang tesempatsü
politics lir, ta aija liasü.

New Delhi, March 13
(Agencies): Bodhbarnü
Congress lenir Rahul Gandhi-i
India tesem ajaklen  tetsürtem nem
tashi agütsütsü atema 'Mahila
Nyay' kübok tenangzükba
pongu sangdongogo.

Item mapatong ajanga
tetsürtem jenjang
ajungketttsütsü aser lenla balala
nung tetsürtem nungita yaritsü,
ta Congress-i metetdaktsü.

Tenangzükbatem rongnung-
rongsenkettsüng tsütsü
maongka mengutetter tetsürtem
nem küm shia sen lakh kaka
agütsütsü aser sorkar mapa
nung tetsürtem nem menden
shilem 50 wazüka yutsütsü
tenangzükba densema lir.

Maharashtra kübok Dhule
district nung tetsürtem rally ka
nung jembidang Rahul Gandhi-
i, par party-i tetsürtem nem
temeden aser maongka
agütsütsü atema nendaka
inyaker, ta ashi.

Rahul Gandhi-isa, ASHA
workers, anganwadi nung
inyakertem aser mid-day meal
schemes nung inyakertem
atema senotsü anasü agi teimba
lemzüktsütsü, ta nangzük.

Mahalaxmi kübok sensaker
tetsürtem indang bank account
nung küm shia sen lakh kaka
inoktsütsü; Aadhi Aabadi Pura
Hakk kübok tetsürtem nem
sorkar mapa shilem 50 wazüka
yutsütsü; Shakti Ka Sammaan
kübok Anganwadi, ASHA aser
midday meal workers taa anasü
agi teimba kümtsütsü; Adhikar
Maitri kübok district shia nung
nodal officer kaka shima
tetsürtem temeden indang
tesayuba agütsütsü aser legal
tsütsü tetsürtem nem teyari
agütsütsü; Savitribai Phule
hostel kübok sorkari district
headquarters shia nung mapa
inyaker tetsürtem atema hostel
kaka sütsütsü aser linük tesem
ajaklen hostel anasü agi teimba
kümtsütsü.

Osangbenertem senden ka
nung Congress Tir, Mallikarjun
Kharge-ia tetsürtem nem tashi
agütsütsü atema item tenangzükba
pongu metetdakja liasü.

Khrage-i, "Tanü Congress-i
'Nari Nyay Guarantee'
sangdonger. Iba kübok party-i
linük nung tetsürtem atema
onük tasen ka benoktsü," ta
metetdaktsü.

New Delhi, March 13
(Agencies): Bodhbarnü
ministry of home affairs (MHA)-
i, Citizenship Amendment Act of
2019 ozüng kübok India senso
meshirtem yaritsü atema sorkari
helpline number agütsütsü, ta
metetdaktsü.

MHA-i, iba service ji
anepdang 8:00 ako nungi aonung
8:00 ako tashi angutsü, ta
metetdaktsü.

"Citizenship Amendment
Act of 2019 kübok India senso
meshirtem yaritsü atema kobi
melii helpline number agütsütsü.
Senso meshirtemi ibaji ajanga
India tesem ajaklen nungi CAA-
2019 dak sendakba osang
metetpelatettsü," ta MHA-i
sangdong ka ajanga metedaktsü.

Citizenship (Amendment)
Act Rules, 2024 sangdongba
sülen Pakistan, Afghanistan
aser Bangladesh nung
reshikangshi ajanga 2014 küm
December 31 anogo tashi nung
India-i arua alir Hindu nunger,
Sikhs, Khristan, Buddhist, Jain
mesüra Parsis nunger nem linük
senso agütsütsü atema inyakyim
temela asütsü asoshi portal ka
sayaogo. Iba portal nungji online
ajanga application agütsütettsü,
nüngdakba documents upload

New Delhi, March 13
(Agencies): Bodhbarnü Chief
Election Commissioner, Rajiv
Kumar-i, State Bank of India
(SBI)-i Election Commission
nem electoral bonds osang
agütsüogo aser EC-i ibaji
mapang shidak nung
sangdongtsü, ta metetdaktsü.

Hombarnü Supreme Court-i
Election Commission dang
Hokolbar nikongdang 5:00 ako
tashi nungbosa electoral bonds
osang sangdongang, ta tuyua liasü.

Mongolbar nikongdang tashi
nung State Bank of India
(SBI)-i Election Commission
of India nem electoral bonds
osang agütsüogo.

sütettsü aser e-payment
gateway ka ajanga fee sen 50
agütsütsü. Application ji 'CAA-
2019' mobile application ajanga-
a agütsütettsü.

Senso meshirtemi portal
indiancit izenshiponline. in
mesüra CAA-2019 app nung
email mesüra phone number
agüja register asütsü; iba sülen
login süa tasüngdangba kar
langzütsü; telangzüba nungji
ajemdaker portal ji ajanga tapet
application form agütsütsü.

Maneni nüngdakba
documents upload süa SBI e-
pay gateway ajanga fee sen 50
agütsüba sülen
acknowledgment ka angutsü.

Online ajanga inyakyimjibo
ibaji tatembang asütsü, saka
senso meshir jagi district level
committee (DLC)
matsüngdangi tsüngdong oa
original documents agütsütsü.
Iba sülen tashishitsü kecha
melira DLC-i tenangzükba
agidaktsütsü.

Senso meshirtem jagi pai
agütsüba application osangji
portal mesüra app aser SMS
mesüra email ajanga angutsü
aser senso angutsü temsüa
alirtemi digital certificate ka
angutsü.

SBI-i electoral bond osang
sangdongtsü atema June 30
tashi mapang agüjang, ta
Supreme Court dang mepishia
liasü saka Supreme Court-i iba
temepishibaji magizük.

SBI chairman-i affidavit ka
ajanga Supreme Court dang,
court-i tuyuba ama electoral
bonds alizükba anogotem,
alizüker tenüngtem aser
electoral bond alizükba
denominations osang ajak
Election Commission of India
nem agütsüogo, ta metetdaktsü.

Kasa affidavit ajanga Dinesh
Kumar Khara-i Supreme Court
dang, bank-i Election
Commission nem electoral bond

encashment anogotem,
contribution agizükba yimtenren
party tem tenüng, aser item
bonds denomination osang
metetdaktsüogo, ta ashi.

Taoba ita Supreme Court-i
Electoral Bonds Scheme agiena
liasü aser SBI dang electoral
bonds agütsüba tangsa anenang,
ta tuyua liasü.

Chief Justice of India DY
Chandrachud leniba nung
Justices- Sanjiv Khanna, BR
Gavai, JB Pardiwala aser
Manoj Misra nungeri akümba
Constitution bench-i iba scheme
anentsüba den külemi Income
Tax Act aser Representation of
People Act yanglushia liasü.

Electoral bonds osang mapang shidak nung sangdongtsü: CEC

Senso meshirtem yaritsü atema
helpline number agütsütsü: MHA

Ak shi agi takar akümtsüla

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Asenok ya tangbo tangar dang akshi alia achiba
agi sensaker akümer saka shitakba nungbo aji
meyipteper asenoki tangar dang akshi ayokba

agi asenok takar akümtsüla. Ibaji anasai arur amai tang
Mokokchung district kübok Mokokchung town nungi
dang masü saka Changtongya, Tuli aser Mangkokemba
nungi dena Ward telongjem, Chamber of Commerce &
Industries, GBs Union aser Business Association-tem
senden lia tangalen nungi Mokokchung district-i ak
bener marutsü metetdaktsüogo. Ibaji teti atema ser tang
nungi lisopurtemi ak metsüa asenok peribosa ak shi
yoktettsüsa mapa tenzükdaktsüner. Atangji, asenoki shi
rongnung akshisa tesapuba, ajisüaka ano machia
aremer, anungji khen machi arema atar asenoki
asenoksasa ak metsü tenzüktsüla. Asenokbo ak metsüba
ya kibong nung sobaliba amato kibong shia ak kaka
mesüra ananabo chitokendok chidaktsütsü asoshi
metsür, anungji yim ka nung kibong shiai ak kaka anana
metsüra ajakji senteperbo ak farm tuluka amai
kümadoktsü. Iba denji ano karibo yimtak nungi pilar ali
tuluka mesemteter, yangji ak noklang aser meyirijang
junga mechitsü sentong yanglutsüla. Itemji tanü
lanurtem mapa lir. Asenoki chiyongtsü yanglua ayoktsüba
(Food Processing) indangbo kanga jembir saka asenok
shingaia alu meyimra mesüra shiruru memetsüra, kechi
agi chiyongtsü yanglua ayoktsü ? Itemji shisadanga
lanurtem rongnung kari asen lima dak apet alu tapu
balala ayimtsü aser kari shiruru metsütsü ta asen lima
nung temelenshi ka tenzükra, iba jagi 2040 küm tashi
nungbo Mokokchung district ya chiyongtsü tapu ajak
tanga len nungi bena achiba tesem ka masü saka
chiyongtsü tapu balala züsenteta yanglur tangaleni
yokba district ka asütsü. Nagaland nung tangalen nungi
ak shi kenyongi bener marudaktsüba district ka lir , aji
Phek district. Iba district nungbo taoba küm 20 dak tali
tangalen nungi ak kenyongi bener marudaktsüi parnoki
dang ajeper. Iba kisüng jagi Phek district nung
Chakhesang nunger rongsen tekümzüka kümzüker aser
terenloka renloker. Parnok jiluji ajizüka asenokia kanga
junga inyaktettsü. Atangji, pei kidang ak kaka , anana
metsüba agidangbo asenok kisüng nüngdaka
meperitettsü, anungji nisung karibosa ak farm tulu
yanglur ak shi ayoktsüba sentong yanglutsüla. Alima
nung ‘business’ yamaji dang tenzüker. Sen jenjangjibo
tachir aser talirtem dak dang aket, kechiyong tayoker
dang nungi talirtemang teimba süra chiyongtsü jenjang
tasak asütsü saka talirtem dang nungi tayokertemang
teimba süra jenjang alur ayoktsüsa akümtsü. Economics
nung ibaji chiyongtsü dang masü saka nisungtem
nüngdak kechisarina ayokba aser aliba nung ataloktsüba
mapatem lir. Aji oda, jenjang asakyonga asenok nisungi
metsüba ak aser anji temang atema tajung asütsü aser
sereta shitak asütsü. Joko, Mokokchung nung kenpiga
tangalen nungi ak bener marutsü lemteter asünungji,
Mokokchung arrtsülen , talisa, Mariani aser Haluating
nung ak shi ayokertem to peladar asütsü, kechiyong
parnokbo ak shi aika ayoktsü . Ajisüaka asenok
kümdangtsüba mapa kaji, odanga item tesemtem nungji
akhihongshi nunga ak shi alidang seret matu agütsür,
anungji tangsa matuba agütsütsü. Alima nung tajung
atalokba ajak ya nisung kati mesüra kari aremzüka ataba
aser inyakba ajanga lir. Aji oda, asenoki asen lima
Mokokchung district nung tajung atalokdaktsütsü aika
lir , anungji asenoki Mokokchung nung nüngdakbatem
shisadangtsü aser mapa küma metenzük tashi
aremzüka inyaktsüba tashi aser tangatetba asenok dak
alitsüla. Asenoki dang inyaktetra, asenoki metsüba ak
shibo sen tasak asüyonga kecha masü, iba jagi dang ak
metsürtema ajangzüktsü aser nisungtema ak shi agi
temang raksatsüsabo machitsü. Tanü lanurtemibo
tsüraburtem dang nungi alua tajungba yimtettsü aser
shirurua tajungba metsütettsü, kechiyong parnok dak
temetetba lir. Aji oda, kodang lanurtemi government
mapa toktsür peisasa chiyongtsü züsenteta ayoktsü
tenzükdir, idangjiang nüchisoa angutsü.

Otzü ya shiba? Taküm lenmang sayurtem lir

Otzü zülur ya taküm jenjang yanglutsürtem asütsü, anungji alima
nung sayutsüngir tulutiba aser missionary taküm ka ama lir, aji dang
masü tesayur tulutiba aser nükla tajung sayutsürtem lir. Alima nung
mapa tulu aser tongpang tulu kokteta aobaji otzütem angazüker mapa
meranga inyakba ajanga dang alizüngtemji adonger, iba sülen pai
inyakba ajanga alima nung nungtugo akümer. Anungji otzü ya
angazüker mejanga dang alinungbo otzü tro sowar küma oadoktsü.
Aortem asoshibo tia tajung yim yim zülur ajanga shisatsü aika
angazükdaktsür. Tir Yimyim hon ama teti bushia züngang. Asen
meimchirtem ya leper kümpang matong tashi otzü taküm lir. Otzü
memetetba ajanga alima nung takar taküm aika pungmang tia nung
aliba ajurutsü, parnok nungtugo maküm.

Alima nung nungtugo taküm aiben tamakok mapang aser tensa
ajurur, saka meranga inyakra tatem nung takok korang angur, alima
nung aseni meranga bushira inyakerb osa takoktsü dang lir saka
tamakoktsü ka lir, tetsür dak alaka kodanga teburtemi tanur masor,
ibaji dang alima nung tamakoktsü lir. Otzü zülurtemi ashiba agi tanü
iba putu Ojala tetsütem menden tulu nung mena aliba ajanga 3rd
World War ya anena atar südi ta bilemer, iba ya ochi lir, teburji ana
apu tiyong nung ajurutsü lia ojalai ola adoker, taoba mapang US
President George Bush tebutsü Ojala nem Tsüngremi shisatsü
magutsü asübo war mapang Iraq lima samatsü liasü ta ashir. Iraq lima
tila tanur temji asen lima US ama nai bilemdangang ta shir Bush
office-i yok ta ashir, koda jangratemtsü Ojala temeim. Otzübo bazar
nungbo mangur, Prime Minister Modi tetsü Ojalai la alizüng tongteter
leperi ogo, koda jangratemtsü Ojala. Ojala nüktzü ajanga alima nung
nungtugo akümba tulur aika lir, iba ama otzü angateter temeim mapa
inyaktsü ,khuret tulu angur. Tanü alima otzütemji bushidangra
sensakertem jenokdak lenmang kecha makaja, meranga inyaknür saka
lenmang sayur mali. Otzü bushidangra kanga sa tia maka tejashitsü
olura, nenok takar akümbaji Tsüngrem temeim onsara tulu liasü, alima
meimchir ajaki matongb a sempet lir, alima otzü kodang reprangdir
Naga lima nungbo tetsür tanurtem rishikangshi aikabo maka sak
asüngbo iba tensa tia yakta ajurutsü, tanü Naga nungertem
Nokinketer kin ta jembia lisopur taküm aika sensakertem lir aser
kilirtem taküm aika lir ibaji shir khuret asütsü? Teyanglur Tsüngremi
onok Naga nunger nem shisatsü agujangma, yimlibilema shisarama
tagütsüma. Naga nunger tulurtem ozü sensakeri mapa meranga
inyaktsü saka tanü tashi car lenmang junga mali inyak yonga amajok
akümer aser Naga nunger ya azümesener kin ta ashir, aji shidak na?
mapa magutsüba agi azümesener Oh’ tulurtem onoki bilemteter car
lenmang yanglutsü sen aika RCC nung mejanga lir. Naga nunger
tulurtem anogo ka nung Rs. 50 bena maruteter Naga kin aika lirko,
iba yongji election nung sen achiba alitsü, car lenmang tia maka,
sensakertem tali taliu timba akümtsü.

Oh Yim Yim na mali asübo shiba den iba otzü jembitsü liasü?
Dimapur, Kohima ama nung dang ki tulu yanglu nung majungtsü,
car lenmang ya hon dang nungi taoba lir, otzü aika lir, F/H road ya
onsara tongtipang, kechiba onsara tongtipang? Idaki lakh ka shi
kibongi hotel lapoka Ak, An, Nashi, Aunsotsü lu yima Naga nunger
peria angutsü rongsen aika angur. Otzü aika mali car lenmang
renemjang. Naga nungeri ola madoktsü südi, sensakertemia ola
madoktsü temerük election ajurutsü.

~  S. Nuken Longkumer, Naga United

Tsüngremi asenok den
terenem makümer

"Aser ajak techir kübok yutsür külen, idangji
Tsüngrem ajak nung asütsü asoshi Pa,

shibai ajak Pa kübok yutsü, Pai Techira Pa
kübok yutsütsü".  1 Korinth 15: 28.

Nai ne timtem lemsateptsü asoshi kar
bushira ne den pelaseta sensak asemtsü
nisung aser mapangji angutsü. Tanü itemji
aika dang lir koba agi mapa rangben nungji
tamajung aser tarutsü nung tamajungba
akümtsü ta sayur. Aiben, asenok
Khristantemia asenok kasa tangatetba nem
agutsür. Iba ama tebilemtsübaji tajung asü ?

Asenok kija shiai iba tasüngdangba
langzütsüla. Pauli ashiba ya bilemtetdi,
Khristantem Khrista den asü aser Pa den shia
aru. Asenoki tamakoka ajurur saka aji teti
masü, saka iba tamakok nung dang
menumeyanga lira, tejangja asenok
temulung makai akümtsü. Aji saka idakji
Tsüngrem ka lir shibai tasü nungi shia
arudaktsür aser maneni aji inyaker aser
inyaktsü ta aseni metet. Tsüngremi shia
arudaktsüba kin ka akümtsü aseni pei dak
temulung lema aliba indoker Tsüngrem dangi
arutsü aseni mulungra Pai aji inyaktsü. Pai
Pa taochi tango tasen arogo nung aser taküm
tasen jagi alima tasen yanglutsü.

Tsüngremi aji inyaktsü ta asen tamang. Pai
pei pur tatembang mekümdaktsü.

Ya shisadangang : Ne tebilemba aser mapa
nung tamajungleni aor asü tajunglen lir? Ne
tejen tebilemba nung menua alir asü?
Mesüra tajungtibaji arutsü lir ta bilemer?
"Khristantem ayipa atutsü". Naa koda ?

ABAM Social Concern Ministry-i ayongzüka AA ajungshitep sentong agi

Dimapur, March 13 (TYO):
ABAM Social Concern
Ministry ajanga ayonga
ABAM Zone 8 & 9 asoshi
Alcoholic Anonymous (AA)
ajungshitep sentong March 11,
2024 nü Ao Baptist Arogo
Diphupar nung kanga takok
ngua agiogo,  ta ABAM
Executive Secretary, Rev. Dr.
Mar Pongener-i sangdong ka
ajanga metetdaktsü.

Tanü asen Arogotemi
temesepba chiyungtsü achi
ajemertem asoshi sentong
balala agia  taküm nung
tazüokba tulu ngua kija, kibong
aser lokti nung tepela aser
tesünep bener aruba jenti lir.
Yamaji jentipur asoshi parnok
ya kuli tajung kaka asütsü

tongtipang, ta angateta iba
sentong ya agiogo,  ta
sangdong nung shia lir.

Iba sentong nung tongti O
jembir Rev. C. Teyong Kichu,
Missionary liasü. Pa ajanga,
Tsüngremi Pa taochi ajanga
asenok kümzüka lir aser iba
tekümzükba kuli bener jentipur
dangi aotsü asen mapa
asütsüla, ta ayongzük.

Anungji nisung shiai iba
tangatetba nung osang tajung
abener südin,  ta paisa
tayongzükba tulu agütsü.

Iba den külemi Arogotem
nung AA telok anebalurtem ya
kanga tongtipang alinung
parnok asoshia shisa tokden
sentong ka Mr. Imosanen,
KAKA ajanga Shisalen sayur

süa kanga temoatsü nung
tabensaba nung agiogo.

Ajak agi Arogo 11 nungi
Sannükertem, AA
anebalurtem, AA zungsem
aser  Silas Care Women
Rehabilitation Center nungi
nisung 111 arua iba sentong
nung aden.

Iba sentong ajak Ao Baptist
Arogo Diphupar  ajanga
achaayangba asoshi ABAM
ajanga kanga pelaba
lemsatepa Tsüngremer
temoatsü meshitsür.

Arogotemi maneni iba
Ministry inyaka aodang
jentipur  taküm nung
temelenshi bener  arutsü
tamang ayur, ta kasa sangdong
ajanga metetdaktsü.

March 13, 2024: 2021 küm
alima nung linük 160 dak tema
nung Khristantemi amokmeren
aser  tenokdangba balala
ajangshiogo, ta Pew Research
Center-i metetdaktsü.

Parnoki alima nung linük 190
asadangba ajanga iba ya
bushitet.

Pew-Templeton Global
Religious Futures project dak
sendakba study ajangasa,
sorkar tsütsülen nungi dang
masü saka loktiliba tsütsülen
nungia Khristantem anema
inyakba bushitet.

Sorkari yimsü dak sendakba
nung tenokdangba balala
benokba ya tang tamajungtiba
lir; linük 183 nungbo yimsü dak
sendakba tenokdangba balala
lir, ta parnokisa metetdaktsü.

Alima nung tamangba
yimsü balala sasep nung
nütsüng teimtibaji Khristantem
lir,  saka Khristantemi
amokmeren tapu balala aika
ajangshir; linük 160 nungbo
sorkar temi Khristantem

amokmerenba ajangshiogo,
aser ibaji medemdangra 2020
küm nungbo sorkari
Khristantem amokmerenba
linükji 155 dang liasü.

2021 küm sorkar aser lokti
balalai Yihuda nunger
amokmerenba mesüra anema
inyakba linük 91 liasü aser iba
denji medemdangra 202 küm
nungbo linük 94 nung liasü.
Tang alima nung nütsüng shilem
0.2 dang Yihuda nungertem lir.

2020 küm linük 145 nung
Muslim nungertem anema
inyakba tatalokbatem liasü
saka 2021 küm nungbo linük
141 nung ang Muslim
nungertem anema inyakba
tatalokbatem liasü.

2021 küm linük 105 nung
yimsü dak sendakba kiojentem
raksaja liasü; 2021 küm item
ama tatalokbatem rongnung
France nung mosque 21
shibangtsüba aser Poland nung
Khristantem aser Yihuda
nunger  temeshi tesemtem
raksatsüba densema lir.

Coptic Khristan putirtem- EgTakla el-Samuely, Yostos ava Markos aser Mina ava Markos
nunger noksa nung angur.

March 13,  2024: South
Africa nung aliba Coptic
Khristan monastery ka telung
nung Egypt nunger Coptic
Khristan putir asem tepsetogo,
ta  Mongolbarnü Christian
Coptic Orthodox Church of
Egypt-i metetdaktsü.

Egypt nunger  Khristan
putir asemji Hegumen Takla
el-Samuely,  Yostos ava
Markos aser  Mina ava
Markos nunger liasü.

Coptic Orthodox Arogo
nung otongdar kati Facebook
ajanga,  "Onok meyong
Monastery ka nung putir asem
tepsetogo," ta metetdaktsü.

South Africa police

otongdar kati, Pretoria anasa
Cullilan jila nung aliba Tenla
kidang Coptic Khristan putir
asem tepsetba ta talokbaji
k e t d a n g s e r t e m i
bushisüngdangdar,  ta
metetdaktsü.

Khristan putir asemprongla
dakji kotari agi atsüngba zübo
keta liasü aser putir kabo
yiruaka jena oteta liasü, ta
police otongdar,  Colonel
Dimakatso Nevhuhulwi-i
metetdaktsü.

"Putirtemji kechiba tepsetar
tang tashi nungbo mejangja.
Aibelenertem jagi senti osetbo
kecha mauyai jena oadok," ta
paisa metetdaktsü.

Alima nung nisung kanga
bulua tepsetba aser raraba
hadir  amer  auyaba kanga
bulua atalokba linüktem
rongnung South Afr ica
densema lir.

Khristan putir  asem
rongnungji kabo Coptic
Diocese of South Africa nungi
liasü, ta  Coptic Orthodox
Arogoi metetdaktsü.

Coptic Arogo ya alima
nung Khristan tentet
tejentibatem rongnung
densema lir. Egypt aser alima
tesem balala nung Islamic
kiralongrartemi Coptic Arogo
anema inyakba kanga bulua
kümogo.

South Africa nung Egypt nunger Coptic Khristan putir asem tepset

Linük 160 nung Khristantemi
tenokdangba ajurur: Pew research

NAI-A YA METETTER MA

AO OSHI ANGAZÜKDAK:
TANÜ ANGAZÜKTSÜBA OJANG

Soten

(v) tanur aika asoba (beget many)

* Muslimtsürtemi tanur aika soten aser junga memesütet.

Sotet

(v) tanur tajung küma intet ( give birth and raise well)

* Lenir tajung sotetba agi nübortem anisüngzüka alir.

"POLIO PAUL" SÜOGO

Agartala, March 13, 2024
(Agencies): Tripura nung ruling
BJP-i Lok Sabha elections atema
East Tripura (ST) candidate
shimba osang metetdaktsüogo.

BJP-i iba menden atema

Maharani Kriti Singh Debbarma
shimogo. Tripura nung Lok
Sabha menden ana- East aser
West Tripura lir.

Maharani Kriti Singh
Debbarma ya Tipra Motha

founder aser chuba jabaso
Pradyot Kishore Manikya
Debbarma teyi lir.

Taoba mapang Pradyot-i Lok
Sabha atema 'ozü nisungtem'
Members of Parliament yoktsü
kechiyong iba ajanga Centre
sorkar den accord sign sütepba
nung shilem agitsü ta shiogo.

Pradyot teyi tantsüla Kriti
Singh ya Jharkhand nung alir aser
Centre, Tripura sorkar aser
Tipra Motha tsüngda tripartite
agreement sign sütepba sülen
Tripura-i meyipa aru.

Hombarnü Khowai nung
party senden ka amendang Kirti
Singh-i Pradyot den külemi
shilem agiba ajanga lai politics
nung shilem agitsü meteta aküm.

Tripura BJP-i Pradyot teyi Kriti Singh Debbarma shimogo

LANGTSÜNGLEN :
2. Anga, 3. Yabang, 4. Tarok,
5. Orak, 8. Ainer, 9. Anema,
10. Jabil i, 11. Among,
12. Miim, 13. Anem.

TIPLEN :
1. Tanga, 6. Wara, 7. Rajang,
 9. Anük, 10. Jenjang,
11. Alar, 14. Ngashi, 15. Nala,
16. Mechi.

TIPLEN
1. Nisung jenti - (5)
4. Tsük rudenba - (5)
6. Temzüng tesashi - (5)
8. S_ _ _ i - (3)
9. Nisung rongnung telemsa - (3)
10. Anogoshi - (4)
12. Ajanga aor - (4)
13. Tsük rizüngdak - (3)
14. Tebang nungi adokba - (3)
16. Süngdong tatembangtiba - (5)
17. Meputep - (5)

LANGTSÜNGLEN

1. Tenük telong - (9)

2. Committee dang ajar - (5)

5. Yim lenmang - (5)

7. Temoatsü keter meyipa aruba - (9)

11. Kanga junga menemba - (7)

12. Kenyongi majinü - (5)

13. Rong kanga tulu - (5)

Itanagar, March 13, 2024
(Agencies): Arunachal Pradesh
nung BJP spokesperson Nabam
Vivek nem party ticket
magütsüba sülen pai party
toktsüogo.

"Ni temulung kanga retreta
BJP primary aser active member
nungi anener kechiyong taruba
Assembly Election 2024 nung ni
tanga party ka nungi tokteptsü
lemtetogo" ta Nabam Vivek-i ashi.

Bharatiya Janata Party (BJP)-
i Bodbarnü Arunachal Pradesh
nung assembly constituency 60
prong atema candidate
metetdaktsüogo. Taküm election
atema BJP-i tang teinyakdak
minister 3 meshim aser tejak
tasen 16 shimogo.

Tawa BJP nung adenba

Congress MLA asem nema BJP
ticket agütsüogo. Maneni tetsür
candidate pezü nem ticket
agütsüogo.

Home Minister Bamang Felix
(Nyapin), Industries Minister
Tumke Bagra (Aalo West) aser
Agriculture Minister Tage Taki
(Ziro-Hapoli) nunger nem ticket
magütsü.

Taoba hopta BJP-i Lok Sabha
election asoshi Union Minister
Kiren Rijiju (Arunachal West)
aser Tapir Gao (Arunachal East)
na maneni toktepdaktsütsü
metetdaktsüogo.

Arunachal Pradesh nung Lok
Sabha aser assembly elections
külemi agitsü sentong lir.

Tang teinyakdak BJP MLA
tem- Laisam Simai (Nampong),

Kento Rina (Nari-Koyu), Tsering
Tashi (Tawang) aser Lokam
Tasar (Koloriang) nunger nem
ticket magütsü. BJP-isa tetsür
MLA ana- Gum Tayeng
(Dambuk) aser Jumum Ete Deori
(Lekang) na nem ticket
magütsü.

BJP-i taküm election atema
shimba tetsür candidate pezü
rongnung Nyabi Jini Dirchi
(Basar) ya tejak tasen lir.
Tanüngba asemji Tsering Lhamu
(Lumla), Dasanglu Pul
(Hayuliang) aser Chakat Aboh
(Khonsa West) nunger lir.

Congress MLA asemji Ninong
Ering (Pasighat West), Lombo
Tayeng (Mebo) aser Wangling
Lowangdong (Borduria-
Bogapani) nunger lir.

Imphal, March 13, 2024
(Agencies): Chief Minister N.
Biren Singh-i Manipur nung
Helicopter passenger Service
tenzüktsüogo. Iba ya Ministry of
Civil Aviation indang Regional
Connectivity Scheme UDAN
(Ude Desh Ka Aam Nagrik)
kübok lir.

Chief Minister Secretariat
nung sentong ka agidang Chief
Minister Biren-isa Nambol Fire
Sub Station aser Loitang Khunou
Fire Sub Station nung Temporary
Garages 2 lapoktsü.

"Tanü asenoki helicopter
service connectivity nung alizüng
ka tongtetogo. Regional
Connectivity Scheme UDAN
kübok Manipur nem Pawan Hans
Helicopter Service ano ka

lemzüktsüogo" ta Biren-i ashi.
CM Biren-i Prime Minister

Narendra Modi dang pelaba
metetdaktsü aser ano Manipur
nung alirtem aser talisa tenemlen
alirtemi timtem ajuruba angateta
Union Civil Aviation Minister
Jyotiraditya Scindia-i helicopter
service agütsüba atema pelaba
shisem.

Ministry of Civil Aviation-i
2021 nung Jiribam, Moreh,
Parbung, Tamenglong aser
Thanlon nung heliports tajungba
akümtsü atema Rs. 52.13 crores
lemzükja liasü.

"Heliports ajak teyangludak lir
aser kobi melii renemtsü.
Transport Minister aser par
ketdangsürtemi mapa tajung
inyakba atema tenüngsang

agütsür" ta Biren Singh-i ashi.
Helicopter Service taaji

Imphal-Tamenglong Rs 3590,
Jiribam-Tamenglong Rs 3590 aser
Imphal-Jiribam Rs 3045 alitsü.

Ministry of Civil Aviation-i
RCS-UDAN Scheme kübok
Manipur nung lenmang pungu-
Jiribam, Moreh, Parbung,
Tamenglong aser Thanlon
mulunga agizükogo.

Tanü Jiribam aser
Tamenglong atema helicopter
service tenzüktsür aser tanüngba
tesemtem atema kobi melii
tenzüktsütsü, ta CM Biren-isa
metetdaktsü.

State sorkari sub-divisional
headquarters shia nung Fire
substations lapoktsü sentong lir
ta Chief Minister-isa ashi.

Arunachal BJP spokesperson Nabam Vivek-i party toktsü

Manipur CM Biren-i helicopter passenger service tenzüktsü

Mizoram nung Assam Rifles sepaitem aser ketdangsürtemi Sairang nung tapoktsü seret 750
apuba sülen agiba noksa angur. Parnoki mita aodang cartons 28 nung True Blast slurry
explosive aser carton 4 nung detonator caps enoka aliba angu. (Aizawl, March 3)

Küm 70 tashi yin agi yangluba tepokpok enoker lia aruba
Paul Alexander arishi küm 78 nung süogo. Pa arishi küm 6

asüdang polio agi shirang aser iba sülen 600-pound iron lung
ka telung nung lia aru. Pa dang "Polio Paul" ta jaa liasü aser
1952 küm polio agi tekong ser tsünglanglen kongshiba ajanga
pa tango mesashiteta aküm. Idangji pa Texas nung mozü ki

kati anir oa anepalu aser mechanical lung telung nung
alitsüsa aküm.

March 12, 2024 nü Paul Alexander indang GoFundMe
page nung pa asüba osang metetdakja liasü. "Paul taküm
alidang college azüng, lawyer ka aküm aser kaketzülur ka

liasü. Pa otsü ya alima ajungalen meteta aküm aser nübortem
ajungmeso. Paul ya kodanga mamatetba role model ka liasü"

ta Paul Alexander atema GoFundMe page lapoktsür
Christopher Ulmer-i ashi.

US-i Ukraine nem sen million $300 alang teyari agütsütsü

Lt. Mejabenla
( 15/07/1934  -  23/02/2024 )

Ozü temeimba ojala/otsüla alima nung tatishitsü tajung litetba
taküm, Kibuba den alitsü aoba anogo, kiyonger, medemer,
yimertem aser Arogo balala kwi kati nenok anisüngzük Otem,
ariabilem, sarasadem, nübo aser rongsen tenla ajanga yariogo,
ozüi kanga pelaba lemsateper aser asen Teyanglur Tsüngremi
nenok teti moajangma.

~Temeim Chirnurtem, Semchirtem aser Kinungertem.

Wt. R. Limatola Jamir, Mongsenyimti D/o. Wb. Lt. Rendibenba
& W t. Chidensangla jala ajanga pei nem agütsüba sempet
tajungtiba moluteta amshia Nagatsür rongnungi mezüng
Taekwondo nung Black Belt ngutetba aser First class National
Referee & Coach jenjang tongteta Aotsür Aor nem dang masü
saka Naga nunger ajak asoshi konang nüngsang bener arutsü
nung Obula Ungersang Aso Tetsür Telongjem Dimapur ajanga
kangsa pelaba metetdaktsür. Tsüngremi ne wadang nung ano
maneni moajangma.

Sd/-
Wt. Sashienla, President

Sd/-
Wt. Esther, Secretary

Office of the

Mongsenyimti Ungersang Aso Tetsür Telungjem Dimapur
Mulungnen Tetushi Agütsür

Washington, Metsüremi/
March 13 (Agencies):
United States-i Ukraine nem
USD million 300 alang
prangbong hadir teyari
agütsütsü, kong injang, rocket
aser anti-aircraft missile tem
densema lir, ta White House-i
sangdong ka ajanga
metetdaktsüogo.

Ukraine nem teyari talila
agütsütsü atema lenirtem
yongtsü nung mangatettep
adoker aliba ajanga Congress
nung bill ka bangdaka aliba
mapang tang iba ajungben
osang ya sangdongogo.

Ita asem tsüngda tang
mezüngbuba US-i Ukraine nem
teyari agütsütsü lir aser iba
ajanga Russia nunger
nokdangba nung Ukraine nem
teyari agütsütsü.

National Security Adviser
Jake Sullivan-i ashiba agi, tang
agütsüba teyari yagi raraba
tesem nung Ukraine-i
nüngdakbatem kanga agi
meperitsü.

"Item injangtem ajanga
Ukraine nungertemi mapang
tatsükabo tsükchir
nokdangtettsü, saka mapang
tatsüka asoshi dang asütsü," ta
Sullivan-i Mongolbarnü
osangbenertem dang ashiba

den, iba ajanga Ukraine injang
makai akümba nungi jenboa
toktsütsü, ta shisem.

White House-i joko ita aika
Congress dang Ukraine den
Israel aser Taiwan nem teyari
agütsütsü atema bill benoka
aliba agizüktsü mepeshia
arudar.

USD billion 60 alang bill ka
Senate-i agizükogo, saka iba bill
atema ano House of
Representatives nung vote
agitsü.

House Sepaker Mike
Johnson-i Senate indang bill
asadangtsü asoshi memulungi
arudar. Johnson shiba Donald
Trump den sendaktepa aliba
nisung ka lir, pai US immigration
system yanglushits atema
budget Congress-i agizükba
sülenang teyari agütsütsü atema
benokba bill asoshi vote
agütsütsü, ta shiogo.

Mongolbarnü House nung
bipartisan ozüng yanglurtemi
Senate bill atema vote asütsü
atema House nongshitsü
atema temepeshiba ka
benokogo. Parnoki 2015 küm
takok mongutetba tasa ka
amshia liasü.

Mongolbarnü prangbong
aser hadir balala agütsütsü
atema temelaba agütsüba ya

taoba mapang Ukraine weapon
contract tem nungi senotsü
rizünga yua aliba nungi
agütsütsü.

Ukraine pusemba sayutsü
atema Tir Joe Biden-i Poland
Tir aser Ato Kilonser White
House nung host asüba mapang
teyari agütsütsü atema
telemtetba agiba sangdongogo.

Senden amenba sülen
Poland Ato Kilonser Donald
Tusk-i osangbenertem dang
ashiba agi, Johnson-i pa
telemtetba kabuma nung nisung
million aika taküm lir ta
angateta lir ta imlar.

"Iba ya America nung dang
yimden yimüsüba tsütsü
mangatettep ka masü," ta pai
ashi. "Johnson-i telemtetba ka
magiba ajanga Ukraine nung
nisung meyirejang aika taküm
samatsü ana nung lir. Tetsür.
Tanur. Pai pa jurila khuret
angatetta alitsüla," ta Poland
PM-isa shisem.

Mongolbarnüsa Denmark-
ia, Ukraine nem USD million
336 alang injang aser artillery
agütsütsü ta sangdongogo.

Ukraine tir Volodymr
Zelensky-i taoba ita ashiba agi,
prangbong injang agi anüngba
ajanga ita  ishika tsüngda
Ukraine atsüngzüka odar.

Mogadishu,  Metsüremi/
March 13 (Agencies ):
Pir ates  ( tzüyim nung
rakzükraktemer )  t emi
Bangladesh nisan songa aliba
khu abenba  rong tuluka
Somalia  t zükum anasa
rakzüka yangji alir nisung 23
ya pua bener  ao,  ta  rong
kiburi ashi.

MV Abdullah rong ya
Mozambique yimtiba Maputo
nungi United Arab Emirates
bushia mijang tonnes 55,000
bener oyaa lia Mongulbarnü
amak, ta iba rong kibur Kabir
Steel Re-Rolling Mills ajanga
ashi.

"Somali pirates 15-20 shi
arua iba rong ya hijack asü,"
ta  Kabir Steel Re-Rolling
Mills indang chief executive
officer Meherul Karim-i ashi.

Marit ime security firm
Ambrey-ia prangbong bena
aliba nisung telok kati iba
rong ya  amokbangogo ta
ashi.

Iba tatalokba ya Somalia
yimtiba Mogadishu nungi
anüdoklen kilometre 1,111 shi
p ila r  Indian Ocean nung
atalok, ta Ambrey-i ashi.

United Kingdom Maritime
Trade Operations (UKMTO)

ajanga danga rong tem dang
tekumdangtsü ashi aser iba
ta ta lokba bushisüngdang
sütar ta ashi.

Yemen nung aliba Houthi
teloki tzüyim nung jajaba rong
tulutem dak amakba mapang
December ita nungi Somalia
anasa  tzüyim nung rong
rakzükraktemba tali akumer.

Houthi telok yagi Red Sea
aser  Gulf  of  Aden nung
Israel, United States mesüra
United Kingdom den
sendaktepa aliba rong tem
amaker,  aser  ibai Israel-i
Gaza  amakba  langzüa
inyaker ta ashir.

International naval forces
tem Gulf of Aden nungi Red
Sea leni yoker,  anungji
security tsütsü tawa adokba
nung pirates temi tajangzük
bushitsü akok ta tsüboteper.

November ita nungi tang
tashinung Gulf of Aden aser
Somali  Bas in nung rong
rakzükraktemba  a ser
rakzükraktemtsü merangba
20 ben dak tema ataloka lir,
ta European Union indang
ant i-p ir acy operat ion
EUNAVFOR aser Maritime
Security Centre - Horn of
Africa ajanga ashir.

Washington, Metsüremi/
March 13 (Agencies): Pei-
pei party nominations anguba
sülen United States Tir Joe
Biden aser pa jakdang inyaka
alisang Donald Trump ma
November ita election nung
tanaben tokteptsü.

Mongulbarnü Georgia,
Mississippi aser Washington
nung primary elections agiba
ajanga Biden nem Democratic
nomination agütsü aser
Republican Party nungi Trump
nem temelaba agütsü.

Biden ya par party nung pa

Kathmandu, Metsüremi/
March 13 (Agencies): Nepal
nung party balala alliance
melentepba ajanga yimtenren
tashi meiti aliba mapang
Parliament nung Bodhbarnü
vote of confidence agitepba
nung Ato Kilonser Pushpa
Kamal Dahal 'Prachanda'-i
takok nguogo.

Taoba mapang guerrilla lenir
arishi küm 69 tain Prachanda ya
Communist Party of Nepal
(Maoist Centre) nungi lir, koba
House of Representatives nung
party tulutiba jenjang
tasembuba nung lir, aser
züngsem 268 aliba House of
Representatives nung pai vote
157 ngua liasü.

Kathmandu nung aliba Naya
Baneshwor nung Parliament
building nung vote agitepdang
MP 268 liasü.

Züngsem 110-i pa anema

vote agütsü aser kati vote
magütsü. Trust vote akoktsü
atema Prachanda-i votes 138
nüngdaka liasü.

"Ato kilonseri vote of
confidence kokogo," ta Speaker
Dev Raj Ghimire-i sangdong.

Maoist leniri Nepali
Congress yutsür Communist
Party of Nepal (Unified
Marxist-Leninist) den alliance
tasen yangluba sülen anogo
ishika lir iba vote ya agitepa
liasü.

Küm ka ser tesadang
majungdang Prachanda-i
House nung vote of confidence
bushiba ibai tasembuba alitsü.

Ruling coalition nungi telok
kati yutsüba sülen ato kilonseri
vote of confidence agitsüla ta
constitution nung shia lir. House
of Representative nung party
tulutiba, Nepali Congress-i
yutsüba sülen Prachanda-i pa

den tokteper tejangja mali aser
nominate asütsü atema
nüngdaka aliba delegate 1,968
ngutet aser Nikki Haley-i tesü
tashi tokteper taoba hopta
yutsüba sülen Trump ya
nüngdaka aliba delegates 1,215
nguteta liasü. Tenaprong ya
pei-pei party convention
August aser July ita alidang
sangdongtsü.

Opinion polls nungbo
candidate anaprong ya voters
aikati maginer.

Arishi küm 51 tain Biden ya
US puti otsü nung t ir

den nübu timba lir ta sayutsü
nüngdaka akum.

Prachanda ya tang
Communist Party of Nepal
(Unified Marxist-Leninist)
(CPN-UML) den alliance tasen
yanglua lir, koba taoba ato
kilonser K P Oli-i anir lir.

Prachanda ya kümsük
tasembuba atema December 25,
2022 nung ato kilonser akum.

Taoba küm tir election nung
opposition party indang
candidate yariba mechi Oli-i
aniba CPN-UML teloki
Prachanda-i aniba sorkar nungi
ainshiba sülen vote of
confidence agia liasü.

2017 election nung
Prachanda aser Oli nati tena
party lungjema ayong-ayonga
vote timba agu. Oli ya ato
kilonser akum saka tena tsüngta
mangatettep adoka parnok
partnership ya anojungi raksa.

tambotisang lir aser arishi küm
77 tain Trump ya criminal cases
pezü nung mapa tamajung
inyakba ken o 91 benoka lir
aser  item rongnung miim
documents tem amshiba aser
2020 election results
melenshidaktsütsü merangba
dena lir.

Tena tsüngta tanaben
toktepba ajanga linük indang
yimtenren aser sobaliba tsütsü
telemsa ta li adoktsü akok.
Elections ya November 5 nü
agitsü lir.

(Maneni tapak 8 nung...)

Somalia anasa pirates temi rong ka rakzük

Nepal PM Prachanda-i vote of confidence takok angu

Biden o Trump na US tir election nung tanaben tokteptsü

"Nü yimyayimpong agi tangar nem na
sakloka kümdakjang."

B I L E M D A N G A N G

North East Games 2024 atema mapanglem
a s e r  a s a y a b a  t e s e m  s a n g d o n g o g o

ICC Test rankings: Ashwin-i Bumrah
ajateta temaba jenjangi tuogo

Government High School Khar-i ayongzüka March 13 nü anogo ka atema asayamung
ayongzüka asayaogo.

Sangdong ka nung Biden-i
nomination anguba atema
benjonga aser Trump ya
democracy asoshi tetsükdaktsü
tulu ta ashi aser tekorem,
mangyangba aser tayang
kepzüktsü nükjidong nung nübu
ayimer ta ashi.

Trump-ia social media nung
video ka prokshiba nung "takok
anguba anogo tulu ka lir" ta
ashi. "Saka asenok mapa dangi
meyipa aotsüla, kechiaser asen
linük otsü nung tamajungtiba tir
lir," ta Trump-i Biden indang
ashi.

Biden o Trump na US tir election nung...
BENDANGLI OSANG : Tapak 7 nungi...

"Anungji asenok benjongba
nung mapang meindokli. Ita ti
lir election atemba sülen
asenok benjongtsü."

November ita elections
nung takok ngua US tir inyakra,
Biden ya pa indang kümsük
atemdang arishi küm 86 alitsü
aser temulung melemteti aliba
voters tem dang pa temang
aser tekolok shidak lir ta
sayutsü meranger.

Ano külen Israel-i Gaza
amakba anendaktsütsü pai
kecha meinyak ta külem party
nung aika kanga mepelai lir.

Dimapur, Metsüremi/March
13 (TYO): North East Sports
Association-i North East Games
2024 atema mapanglem aser

asayaba tesem sangdongogo.
Iba asayamung ya March 18
nung 23 tashi Nagaland kübok
district balala nung asayatsü.

North East Games 2024 ya
March 18 aonung 7 ako nung
Games village nung asayamung
lapokba sentong agia tenzüktsü.

North East Games 2024 ya March 23 nü 7 ako nung Games village nung asayamung shibangba
sentong agia tembangtsü, kong asayartem nem parnok takok balala atema tetushi agütsütsü.

Iba asayamung Indang osang tejangja agitsü atema tejangrartemi Facebook: Nagaland Olympic
Association; Instagram: nagalandolympicassociation; X: NagalandOlympic; YouTube: Nagaland
Olympic Association sülen anidaka osang tejangja agitettsü.

Asaya mapanglem aser asaya balala asayatsü aliba tesemtem:

Metsüremi/March 13, 2024
(Agencies): Defending
champion Carlos Alcaraz-i
Mongolbarnü Fabian Marozsan
madak takok ngua ATP-WTA
Indian Wells Masters quarter-
final-i iogo.

World No. 2 asayar yagi iba
asaya 6-3, 6-3 agi ayong ayonga
koka liasü.

Taoba küm Rome Masters
nung tena mezüngbuba asaya
liasü aser iba mapang
Marozsan-i Alcaraz koka liasü,
ajisüaka taküm iba asayamung
nung Alcaraz-i asaya koka
mangyangogo.

Asaya nung Alcaraz-i
Marozsan nem kecha maongka
magütsüi asaya aser
mezüngbuba set nung pai serve

ana tashi break asü aser
tanabuba set nunga
mezüngbuba point 13 nungi 12
bo pai ngua liasü.

Iba asaya nung Alcaraz-i
winner 22 angu aser asaya
minute 75 nung koka quarter-
finals tongtetogo.

"Ni iba asaya masaya
tsüngda nervous süa liasü,
kechiyong ni taoba mapang
koker aliba asayar ka den
asayatsü liasü," ta pai ashi.

Marozsan akokba sülen
Alcaraz-i Masters asayamung
nung asaya 50buba kokogo aser
tang asaya aliba Indian Wells
asayamung nung asaya
tekububa atonga kokogo.

Pa quarter nung sixth seed
asayar Alexander Zverev den

asayatsü.
Tebur kija asaya nungsa

Zverev-i 5-7, 6-2, 6-3 agi Alex
de Minaur koka quarter
tongtetogo. Tena ghonda ana
sür minute 45 shi asaya liasü.

Kasa mapang nung Greek
nunger asayar Stefanos
Tsitsipas bo Czech nunger lanur
asayar Jiri Lehecka-i 6-2, 6-4
agi tsükdaktsüogo.

Lehecka-i taoba round nung
fifth seed asayar Andrey
Rublev-a tsükdakja liasü.

Tetsür asaya nung Dubai
champion Jasmine Paolini 7-5,
0-6, 6-3 agi Anastasia
Potapova-i tsükdaktsüogo aser
Ukraine tsür Marta Kostyuk-i
Pavlyuchenkova 6-4, 6-1 agi
koka quarter finals tongtetogo.

Indian Wells: Carlos Alcaraz quarter-final-i iogo

Metsüremi/March 13, 2024
(Agencies): India nunger off-
spinner Ravichandran Ashwin-
i pa asoshi Test asaya 100buba
asayaba mapang kanga junga
asaya ICC bowlers' rankings
nung temaba jenjangi tuogo.

Kasa mapang nung India
captain Rohit Sharma-a
Bodhbarnü sayaba ICC
rankings nung trokbubai tuogo.

England den Dharamsala
nung Test asayaba mapang
Ashwin-i tongtibang wicket
teku agia liasü.  Pai
mezüngbuba innings nung
wicket pezü aser tanabuba
innings nung wicket pongu agia
liasü.

Pai tongtibang shilem agiba
ajanga India  team-i Test
pongububa amokbanger
asayaba nung teyar i tulu
agütsü aser iba ajanga pa
bowler tem rongnung temaba
jenjangi tuogo.

Rohit, shibai Dharamsala
nung century yanglua liasü, pa

jenjang pongu tejakdangi tua
tang trokbuba nung lir. Iba
asaya nung kanga junga
asayaba sülen pai Test asaya
nung temaba jenjang nung aliba
asayar Kane Williamson rating
points 108 agi dang memenepi
lir.

Iba asaya nung Yashasvi
Jaiswal aser Shubman Gill
natia kanga junga asayaogo
aser  Jaiswal jenjang ana
tejakdangi tua tang tibuba nung
lir aser Gill jenjang 11 tejakdangi
tua tang 20buba nung lir.

Maneni India nunger
bowler  Jasprit Bumrah-a
bowler tem rongnung Australia
nunger Josh Hazlewood den
külemi tanabuba jenjang nung
lir. Hazlewood-i New Zealand
den Christchurch nung asayaba
mapang wicket trok agiba sülen
pa tanabuba jenjangi tuogo.

All-rounders' rankings nung
India nunger asayar Ravindra
Jadeja maneni temaba jenjang
nung lir.

